
43 Еңбектен бақыт 
тапқан ел анасы Сахара сандуғашы

Сыр елінде

11 қыркүйек, бейсенбі 2025 жыл№137 (21013) Қызылорда облыстық қоғамдық-саяси газет. 1929 жылдың 1 шілдесінен шығадыҚызылорда облыстық қоғамдық-саяси газет. 1929 жылдың 1 шілдесінен шығады

Ақордада елімізге мемлекеттік 
сапармен келген Конго Демократиялық 

Республикасының Президентін ресми қарсы 
алу рәсімі өтті.

Қасым-Жомарт Тоқаев пен Феликс 
Чисекеди бір-біріне делегация мүшелерін 

таныстырды. Содан соң Құрмет қарауылының 
бастығы рапорт беріп, екі елдің әнұрандары 

орындалды. Бұдан кейін мемлекеттер 
басшылары келіссөз залына өтті.

Қазақстан Президенті Астанаға шақыруын 
қабыл алғаны үшін Феликс Чисекедиге алғыс 
айтты.

– Қазақстанға алғаш рет мемлекеттік 
сапармен келіп жатсыз. Шын мәнінде, мұны 
тарихи сапар деуге болады. Сапарыңыз өте 
маңызды. Бұл қадам Қазақстан мен Конго 
арасындағы қарым-қатынасты дамытуға тың 
серпін береді. Еліңіз – адами және табиғи 
ресурсқа бай мемлекет. Халық саны 110 
миллионнан астам ел. Сондай-ақ Конгоның 
халықаралық және аймақтық деңгейдегі 
рөлі артып келе жатыр. Осы орайда бүгінгі 
келіссөздер Орталық Азия және Африка 
арасындағы байланысты күшейтуге ықпал 
етеді деп сенеміз. Африка елдерімен 
ынтымақтастықты нығайту – еліміздің 
сыртқы саясатындағы маңызды бағыттың 
бірі, – деді Қасым-Жомарт Тоқаев.

Конго Демократиялық Республикасының 
Президенті бүгінгі келіссөздер нәтижесінде 
екі елдің байланысы нығая түсетініне сенімді 
екенін жеткізді.

– Маған және делегациямызға көрсеткен 
қонақжайлық ниетіңіз үшін Сізге, сондай-
ақ Қазақстан халқына алғыс айтамын. Мен 
екі ел, жалпы алғанда, Африка аймағы мен 
Орталық Азия арасындағы ынтымақтастықты 
нығайту мақсатында сапармен келдім. Әрине, 
біздің мемлекеттеріміз бір-бірінен алыста 

орналасқан. Дегенмен осындай сапарлар 
бізді жақындастырып, бір-бірімізді жіті 
тануға мүмкіндік береді. Сіздің еліңізбен 
ERG компаниясы арқылы тығыз жұмыс 
істейміз. Аталған кәсіпорын тау-кен 
өнеркәсібі саласында белсенді қызмет етеді. 
Бірақ ықпалдастықты арттырып, тәжірибе 

алмасатын басқа да көптеген бағыт бар деп 
ойлаймын, – деді Феликс Чисекеди.

Президенттер халықаралық және өңірлік 
күн тәртібіндегі өзекті мәселелер жөнінде 
пікір алмасты.

Қасым-Жомарт Тоқаев пен Феликс 
Чисекеди келіссөзді екі елдің ресми делегация 
мүшелерінің қатысуымен жалғастырды.

Мемлекет басшысы Конго Демократиялық 
Республикасы Президентінің елімізге 
алғашқы сапарын тарихи сәт ретінде атап 
өтіп, оның Астанаға үлкен делегациямен 
келуін қазақ халқына көрсеткен зор құрмет 
деп бағалады.

– Дипломатиялық қатынастардың орнаға
нына көп уақыт бола қойған жоқ. Соған 
қарамастан өзара сенім мен достыққа негіз
делген ынтымақтастық дамып келеді. Бү
гінгі келіссөздер Астана мен Киншаса ара
сындағы байланысты жаңа белеске көтереді, 
тиімді әріптестік орнатуға мүмкіндік береді. 
Конго Демократиялық Республикасы – 
Қазақстанның Африкадағы маңызды серік
тесі. Екі ел арасындағы қарым-қатынастың 
келешегі зор деп ойлаймын, – деді Қасым-
Жомарт Тоқаев.

Мемлекет басшысы бүгінгі уағдалас
тықтар мен қол қойылған құжаттар өзара 
тиімді ықпалдастыққа тың серпін беретініне 
сенім білдірді. Сонымен қатар серіктестіктің 
қарқынын өз деңгейінде сақтау үшін екі 
елдің сыртқы саясат ведомстволары ара
сындағы тұрақты әрі іскерлік байланысты 
жандандыруға шақырды.

САН ҚЫРЛЫ СЕРІКТЕСТІКТІҢ БОЛАШАҒЫ ЗОР

Сейсенбіде Премьер-министр Олжас Бектеновтің төрағалығымен Мемлекет басшысының 
«Жасанды интеллект дәуіріндегі Қазақстан: өзекті мәселелер және оны түбегейлі цифрлық 
өзгерістер арқылы шешу» атты Қазақстан халқына Жолдауындағы айқындалған міндеттер 
бойынша Үкімет отырысы өтті. Оған облыс әкімдері селекторлық режим арқылы қатысты.

Үкімет отырысынан кейін арнайы жиын 
өтіп, сала басшыларына тапсырма жүктелді.

Мемлекет басшысы ел экономикасын 
дамытудың 7 маңызды негізгі бағытын 
белгіледі. Атап айтсақ, елімізге қомақты инвес
тиция тарту, өңдеу өнеркәсібінің дамуына 
жаңа серпін беру, ауыл шаруашылығын 

жаңа деңгейге көтеру, көлік логистикасын, 
экономиканы, адам капиталын, елімізді 
цифрлық дамытуға, тұрғын үй-коммуналдық 
шаруашылығы мен су инфрақұрылымын 
жаңғыртуға қатысты жаңа міндеттер.

Сырдың брендіне айналған ақ күріш, 
балық пен ас тұзы, қауын-қарбыз, ұлттық 
сусындар жәрмеңке сөресінен табылмақ. 
Сонымен қатар, жәрмеңкенің әрін келтіріп, 
елордалықтарға ерекше көңіл-күй сыйлау 
үшін Сыр елінің өнерпаздары мәдени-
танымдық концерттік бағдарлама өткізеді. 

– Біздің ұсынып отырған баға былайғы 
нарықтан 15-20%-ға төмен болады. Бұл 
енді елорда тұрғындары үшін де, біздің 
тауар өндірушілер үшін де тиімді болмақ. 
Шаруашылық иелері ықыласты. 

Айта кету керек, биыл облыс 
бойынша 189,6 мың гектарға ауыл 
шаруашылығы дақылдары егілді. Оның 

ішінде дәндi дақылдар 92,9 мың гектар, 
майлы дақылдар 5,7 мың, малазықтық 
дақылдар 73,3 мың, картоп, көкөнiс, 
бақша 17,4 мың гектар. Үкіметпен 
бекітілген Жол картасына сәйкес осы 
жылы 80,9 мың гектар жерге күріш егілді. 
Шаруашылықтар егінге қажетті ауыл 
шаруашылығы техникаларымен, жанар-
жағармай, минералды тыңайтқышпен 
толық қамтамасыз етілді, – дейді 
облыстық ауыл шаруашылығы және жер 
қатынастары басқармасының басшысы 
Талғат Дүйсебаев.

«СБ» ақпарат

ҮКІМЕТ ОТЫРЫСЫ ЖӘРМЕҢКЕ

ЖОЛДАУ: 
АЙҚЫН МІНДЕТ ЖӘНЕ 
ЖАУАПКЕРШІЛІК

АСТАНАДА 
СЫРДЫҢ ДӘСТҮРЛІ 
ЖӘРМЕҢКЕСІ ӨТЕДІ

Қызылорда облысының Астанада өтетін дәстүрлі жәрмеңкесі 13-14 қыркүйек 
күндеріне белгіленіп отыр. Осыған орай күні кеше Сырдың өзіне тән өнімдерін тиеген 

50 жүк көлігі жолға шықты. Жалпы жәрмеңкеде 60-қа тарта диқандар мен тауар 
өндірушілердің 500 тоннаға жуық өнім түрлері ұсынылады.

ПРЕЗИДЕНТ ТАПСЫРМАСЫНЫҢ ПӘРМЕНІ

ЖАҢА ЖОЛ ЖҮК ТАСЫМАЛЫНЫҢ 
ДӘЛІЗІНЕ АЙНАЛАДЫ

Еліміздің транзиттік әлеуетін кеңейту, сондай-ақ ішкі көлік желісін дамыту – Жолдауда 
жүктелген келелі міндеттердің бірі. Мемлекет басшысы осы орайда «Сексеуіл-Бейнеу» жобасы 

Қытайдан Еуропаға дейінгі транзитті едәуір қысқартатынын айта келе,
жол құрылысын тездетуді тапсырды. 

– Осы жолдың арқасында Қазақстан 
аумағы арқылы Қытайдан Еуропаға жүк 
тасымалдау мерзімінің үштен бірі қысқарады. 
Сонымен қатар көлік жүйесін басқарудың 
жаңа үлгісін жасаған жөн. Себебі мемлекет 
инвестициясының экономикалық қайтарымы 
айқын болуы тиіс. Контейнермен жүк 
тасымалдау ісіне тың серпін беру керек, – деді 
Президент.

Көлік министрлігі бұған дейін Бейнеу 
мен Сексеуілдің арасын жалғайтын жаңа жол 
салу жоспарланып отырғанын мәлімдеген 
болатын. Осыған байланысты 2027 жылдан 
бастап 736 шақырымдық автожол құрылысы 
басталатыны айтылған. Бұл Ақтау, Құрық 
порттарына және Түрікменстанға баратын 
жолды 900 шақырымға қысқартуға, оңтүстік 
пен батыс өңірлерінің байланысын арттыруға 
мүмкіндік береді. 

Президент Жолдауынан туындаған 
міндеттерді жүзеге асыру жөнінде Премьер-
министр Олжас Бектенов тапсырма жүктеді. 
Соған сәйкес облыстық жолаушылар көлігі 
және автомобиль жолдары басқармасы 
автомобиль жолының құрылысын жеделдету 
бойынша тиісті құжаттар ұсынып, оны 
салалық министрлікпен бірге пысықтайтын 
болады. 

«Сексеуіл-Бейнеу» жолы – стратегиялық 
маңызы бар жоба. Ол аймақтың экономикалық 
дамуына серпін бермек. Жол салу барысында 
жаңа жұмыс орындары ашылар еді. Ең 
бастысы, Қытай мен Еуропа бағытындағы 
жүк тасымалының жаңа дәлізіне айналып, 
еліміздің транзиттік әлеуетін күшейтері сөзсіз. 

Назерке САНИЯЗОВА, 
«Сыр бойы»

БІРЫҢҒАЙ ӘЛЕУМЕТТІК 
СТАНДАРТ ӘЗІРЛЕНЕДІ

Еңбек және халықты әлеуметтік қорғау 
министрлігіне бірыңғай әлеуметтік стандарт 

әзірлеу тапсырмасы берілді. Бұл туралы 
министр Светлана Жақыпова мәлім етті. 

– Қай санаттағы азаматтардың жеңіл
діктен айырылатыны туралы айтуға әлі 
ерте. Шешім мемлекеттік органдар ара
сындағы кеңесуден кейін және қаржылық-
экономикалық мүмкіндікті ескере отырып 
қабылданады, – деді Светлана Жақыпова 
Мәжілістің жалпы отырысынан кейін өткен 
баспасөз мәслихатында.

Министрдің мәлімдеуінше, бүгінде 
өңірлерде көрсетілетін 117 әлеуметтік 
қолдау шарасының тізімі жиналды. Алайда 
олардың мазмұны әртүрлі және жергілікті 
бюджеттің мүмкіндігіне байланысты.

БІРЫҢҒАЙ ЦИФРЛЫҚ 
ПЛАТФОРМА

Мемлекет басшысының Жолдауын 
жүзеге асыру аясында елімізде денсаулық 

сақтау жүйесіндегі 30-дан астам ақпараттық 
жүйе оңтайландырылып, бірыңғай цифрлық 

платформаға біріктіріледі. Бұл туралы 
Үкіметтің баспасөз қызметі мәлім етті.

Бұл дәрігерлерге әкімшілік жүктемені 
азайтады және жүйенің тиімділігін арт
тырмақ. Сондай-ақ бірыңғай дерекқорды 
құруға, мәліметтерді қолмен беру қа
жеттілігін жоюға және дәрігерлердің 
науқастармен тікелей жұмыс істеу уақытын 
босатуға мүмкіндік береді деп күтілуде.

– Бүгінгі таңда Денсаулық 
сақтау министрлігінде 30-дан астам 
ақпараттық жүйе бар, бұл дәрігерлер мен 
қызметкерлерге қиындықтар туғызуда. 
Өйткені, олар өз процесінің бір бөлігі 
ретінде бір жүйеге есепке алу үшін дәрі-
дәрмектерді енгізу, басқа жүйеге кіріп, өз 
аккаунты мен құпия сөзі болуы керек, – деп 
атап өтті Цифрлық даму, инновациялар 
және аэроғарыш өнеркәсібі вице-министрі 
Дмитрий Мун. 

Жобаны жүзеге асыру басталды. 
Жыл соңына дейін жеті жүйе бірыңғай 
платформаға көшіріледі. 

9 МИЛЛИОН ТОННАҒА ЖУЫҚ 
АСТЫҚ БАСТЫРЫЛДЫ

Еліміздің өңірлерінде егін жинау науқаны 
жалғасуда. Қазіргі уақытта дәнді және дәнді-

бұршақты дақылдардың 6,3 млн гектары 
жиналды, бұл жалпы егін алқабының

 39,3%-ын құрайды. 

Нәтижесінде 9 миллион тоннаға жуық 
астық бастырылды. Дәнді дақылдардан 
бөлек, ауыл шаруашылығы өнімін өндіру
шілер 221 мың тонна майлы дақыл,  933 
мың тонна картоп,  2,2 миллион тоннаға 
жуық көкөніс, 2,1 миллион тоннадан астам 
бақша дақылдарын жинады.

Министрліктің айтуынша, егін жи
нау науқаны ұйымдасқан түрде және 
агротехникалық талаптарға сәйкес оңтайлы 
мерзімде жүргізіліп жатыр.

ЕЛ ЖАҢАЛЫҚТАРЫ 



2 САЯСАТ
№137 (21013) 11 қыркүйек, бейсенбі 2025 жыл

1-бет

1-бет

ПІКІР-ПАЙЫМОБЛЫС ӘКІМДІГІНДЕ

Жиында Жолдауда белгіленген 
бағыттарды негізге алып, өңір эконо­
микасын тұрақты дамыту шараларын 
жалғастыру туралы айтылды.

Облыстық кәсіпкерлік және 
өнеркәсіп басқармасы межеленген 631 
млрд 400 млн теңге инвестиция тартуды 
мүдделі облыстық басқармалар, аудан, 
қала әкімдерімен бірлесіп атқаруы тиіс.

Тау-кен саласындағы төмен дина­
миканы ескеріп, өңдеу өнеркәсібінің 
өнім көлемін арттыру шараларын 
ұйымдастыру өте маңызды. Ол үшін 
осы жылға жоспарланған өңдеу 
саласындағы 21 жобаны уақытылы іске 
қосу,  кәсіпорындардың өндіріс көлемін 
барынша арттыру қажет.

Жолдауда ауыл шаруашылығын 
жаңа деңгейге көтеруге қатысты 
нақты тапсырмалар берілді. Бұл 
ретте, су тапшылығы жағдайындағы 
егін алқаптарын әртараптандыруды 
жалғастыру керек. Бұдан бөлек, 

игерілмей бос жатқан, заңсыз алынған 
ауыл шаруашылығы жерлерін кері 
қайтарып, оны қайта бөлу мәселесін 
де мұқият қарау міндеттелді. Ауыл 
шаруашылығы және жер қатынастары 
басқармасына Қызылорда қаласы, 
аудан әкімдерімен бірлесіп, ауыл 
шаруашылығы мақсатындағы жерлерді 
мемлекет меншігіне қайтару бойынша 
межені толық орындау туралы тапсырма 
берілді. Облыстық жолаушылар көлігі 
және автомобиль жолдары басқармасы 
«Сексеуіл-Бейнеу» автомобиль жолы­
ның құрылысын жеделдету бойынша 
тиісті құжаттар ұсынып, салалық 
министрлікпен пысықтауы тиіс. 
Сонымен қатар, электр, газ, жылу 
және сумен жабдықтауды сапалы әрі 
үздіксіз жүргізу, тұрақты жетілдіру, 
жасанды интеллект технологиясын 
барынша меңгеру, тың тәсілдерді енгізу 
мәселелері қаралды.

Алдағы уақытта Мемлекет 
басшысының Жолдауын жүзеге асыруға 
арналған кеңейтілген жиын өткізіледі.

Кейінгі үш жылда қаржыландырудың барлық көзінен 
2 млн 500 мың шаршы метр тұрғын үй пайдалануға 
берілді. Биыл бюджеттен тұрғын үй құрылысы мен жеке 
салушылардан дайын 3 800-ге жуық пәтерді сатып алуға 
қаржы бөлінді. Заманауи жаңа дизайнмен салынған 7, 9, 
12 қабатты тұрғын үйлер қаламыздың сәнін келтірді.

Өңір тұрғындары үшін әлеуметтік нысандар, атап 
айтқанда 2022 жылдан бері жаңадан 15 мәдениет нысаны 
салынды. Барлық  ауданда «Руханият орталықтары», бала­
лар мен жасөспірімдерге арналған «Сыр жұлдыздары» 
шығармашылық-инновациялық академиясы, «Саутс Ойл» 
компаниясының демеушілігімен музыкалық колледждің 
жаңа ғимараты, облыстық тарихи-өлкетану музейі 
ашылды.

Ассамблеяның 30 жылдығы аясында Қызылорда қала­
сында «Қазатомөнеркәсіп» ұлттық атом компаниясының 
қолдауымен «Достық үйінің» жаңа ғимараты бой көтеруде. 
Нысан алдағы қараша айында ел игілігіне беріледі.

Кейінгі жылдары 1 232 шақырым автомобиль жолы мен 
көшелерді, 19 көпірді салуға, күрделі жөндеуге қаражат 
бөлінді. Арал, Жаңақорған аудандарында теміржол 
үстінен өтетін аспалы көпір пайдалануға берілді. Биыл 329 
шақырым жол жөнделіп, жақсы жағдайдағы жолдардың 
үлесі 95 пайызға жетеді.

Республикалық маңызы бар «Қызылорда-Жезқазған» 
автомобиль жолын қайта жаңғырту жұмыстары жалғасуда. 
Облыс аумағындағы 216 шақырымның 163 шақырымы ел 
игілігіне айналды. Қосымша 12 шақырымына екі қабатты 
асфальт төселді. Жоба биыл толық аяқталады.

Облыс орталығының негізгі көшелері – әуежайдан 
Бейбарыс сұлтан көшесіне дейінгі аралық, Шиелі 
ауданынан кіреберіс жол, Яссауи, Жаппасбай батыр 
магистральді көшелері, Тәуелсіздіктің 25 жылдығы 
даңғылы төрт жолақты болып кеңейтілді.

Бүгінде Әбілқайыр хан көшесінен Саламатов көшесіне 
дейінгі 2,9 шақырым жолдың, Жанқожа батыр көшесі 
арқылы өтетін теміржол асты өткелінің құрылысы 
қарқынды жүруде.

Аймақ басшысы жауапты басшыларға әрбір құрылыс 
нысанына барып, сапасы мен аяқталу мерзімін тұрақты 
бақылауда ұстауды ескертті.

Байыбына барып саралай білгенге 
Президент Жолдауында стратегиялық 
мақсат-міндеттер анық айтылды.

Жолдаудың өзегі – цифрлы мемле­
кет құру бастамасымен сабақтасты. 
Шын мәнінде цифрлы қадамдарға 
көшу, жасанды интеллектіні енгізу 
барлық салалардың тамырына қан 
жүгіртеді. Цифрландыру ең алдымен 
уақыт үнемдеудің, адами процестердің 
арнасын азайтып, сыбайлас жемқорлық 
әрекеттерін болдырмауға жол ашады. 

Президент негізгі тірек салалардың 
бәрінде цифрлы технологияларды, жа­
санды интеллект элементтерін кеңінен 
қолдануды тапсырды. Цифрлы хабтар 
құру, цифрлы қазақ мектептерінің 
желісін құру, Цифрлық кодекс әзірлеу 
және салалық министрлік құру ісін 
міндеттеді. 

Цифрландыруға түбегейлі көшу – 
экономиканы жаңғыртуға септеседі. 

Цифрлық активтердің толыққанды 
экожүйесін қалыптастыру, банк сала­
сын цифрландыру, киберқылмыс­
тардың алдын алуға мүмкіндік бере­
тін интеллектуалды жүйе жасау, 
Alatau City цифрлы жобасын жүзеге 
асыру, агрохабтар және логистика 
орталықтарын дамыту, медициналық 
қызметтердің сапасына және көлеміне 
мониторинг жүргізетін жаңа жүйе іске 
асыру үшін цифрлы жобаларды сәтті 
жүзеге асыруға тиіспіз. 

Құқық қорғау саласының тәжірибелі 
маманы ретінде жасанды интеллектіні, 
цифрлы жобаларды құқық қорғау 
саласына жүйелі түрде енгізуді қол­
даймын. Қоғамдық қауіпсіздікті сақ­
тау, адам өміріне қолайлы жағдай 

жасау – полиция қызметкерінің 
төл міндеті. Мұны Президентіміз 
Жолдауда көліктегі қауіпсіздікке 
жеткілікті деңгейде мән беруге ша­
қырды. Электросамокаттарға назар ау­
дарған жөн деп атап өткені көшедегі 
қозғалыстарды, адам өмірін сақтауға 
айрықша көңіл бөлу қажет екенін алға 
тартты. 

Президент әркез мемлекеттік 
құрылым, мемлекеттік қызметшілер 
халық үніне құлақ асатын мемлекет 
қағидасына баса назар аудару қажет 
екенін қаперге салып келеді. Әсіресе, 
мемлекет үшін маңызды мәселелерді 
халықпен кеңесе отырып шешу, 
республикалық референдум өткізу 
бастамасын көтерді. Осы кезге дейін 
АЭС салу мәселесін референдумға 
шығарды. Енді тағы бір маңызды 
мәселені ел назарына ұсынып отыр.

Парламентті қос палаталы жүйеден 
бір палатаға ауыстыру, яғни Сенатты 
тарату бастамасын республикалық ре­
ферендуммен шешу мәселесін күн 
тәртібіне қойды. Шын мәнінде, мәс­
лихат депутаты ретінде бұл мәселеге 
орнықты шешім қажет екенін сезінеміз. 

Мемлекет басшысы саяси партия­
лардың әлеуетін күшейту арқылы жаңа 
депутаттық корпусты жасақтау ісін 
жүйелі жүргізу қажет деп санайды. Бұл 
– құптарлық қадам. Түптеп келгенде, 
цифрлы мемлекетке арқау болар әрбір 
бастамаларды туған жерін қадірлейтін 
Адал азаматтар жүзеге асырады. 

Жолдаудан түйген түйін – осы.

Әмірбек ШАЙМАҒАНБЕТОВ,
облыстық мәслихат депутаты

Біз М.Мәметова атындағы Қы­
зылорда педагогикалық жоғары 
колледж ұжымы болып Қазақстан 
Республикасының Президенті Қасым-
Жомарт Тоқаевтың «Жасанды интел­
лект дәуіріндегі Қазақстан: өзекті 
мәселелер және оны түбегейлі цифр­
лық өзгерістер арқылы шешу» 
тақырыбындағы Қазақстан халқына 
Жолдауын зор ықыласпен тыңдадық.

Президент ел дамуының негізгі 
бағыты ретінде цифрландыру мен жа­
санды интеллектіні енгізуді атап өтті.

Биылғы Жолдаудың біріктіруші 
идеясы – цифрландыруды кең көлемде 
дамыту және жасанды интеллектіні 
жаппай енгізу. Осы орайда Президент 
экономиканың түрлі салаларына цифр­
ландыру мен жасанды интеллект 
құралдарын жеделдетіп енгізу міндетін 
жүктеді.

Сондай-ақ жас ұрпақтың патрио­
тизмді қабылдау ерекшелігіне де 
тоқталды. Президенттің айтуынша, 
жастар елді сүюді жаңа іс бастау, 
халыққа пайдасы тиетін жаңалық 
ашумен байланыстырады. Олар Қазақ­
станды өркениетті, дамыған мемлекет 
ретінде көргісі келіп, заманауи 
технологияларды меңгеруге ұмтылуда.

«Жастардың бойындағы патриотизм 
– болашаққа деген шынайы ұмтылыс. 
Бұл – қоғам санасындағы өзгерістің 
айқын көрінісі. Мен олардың күш-
жігеріне, дарыны мен біліміне сенемін» 
деді Қасым-Жомарт Тоқаев.

Ол жастарға ғылым-білім жолында 
жан-жақты қолдау көрсетілетінін 
атап өтті. Әлемде жүріп жатқан 

түбегейлі өзгерістерге жас буынның 
тез бейімделетінін, әсіресе жасанды 
интеллект дәуірінде олардың рөлі 
ерекше болатынын айтты.

Президент сонымен қатар білім 
беру саласы мен жасанды интеллектіні 
дамытудың маңыздылығын ерекше атап 
өтті. Мәселен, жасанды интеллектімен 
жұмыс істеу құзыретін қалыптастыру 
әлдеқайда ерте жастан, яғни мектеп 
қабырғасынан қолға алынуға тиіс 
екенін, осыған орай бірқатар бастаманы 
жүзеге асыру, ең алдымен, мектеп 
оқушыларына арналған жасанды 
интеллект негіздері туралы бағдарлама 
және оқу материалдарын әзірлеу қажет 
екені, ұстаздардың жасанды интеллект 
технологиясын меңгеру дағдысын 
да қалыптастыру керек болатыны 
айтылды. 

Білім саласындағы бастамалар 
– еліміздің одан әрі әлеуметтік-эко­
номикалық дамуына негіз болатын 
сапалы адами капиталды қалып­
тастырудың мықты қозғаушы күші.

Колледж ұжымы Мемлекет бас­
шысының бастамаларын толығымен 
қолдай отырып, білім беру саласы, 
цифрландыру мен жасанды интел­
лектіні дамыту, жасанды интеллект 
дәуіріндегі жас ұрпақтың патриоттық 
тәрбиені бойына сіңірген педа­
гогикалық кадрларды даярлау ісіне 
өзіндік үлесін қоса бермек.

Жақсыгүл ТОҒАНОВА, 
Мәншүк Мәметова атындағы 

Қызылорда педагогикалық жоғары 
колледжінің директоры

ТҮБЕГЕЙЛІ БЕТБҰРЫС 
ТЕРЕҢ МӘНГЕ ИЕ

ЕЛ ДАМУЫНЫҢ 
НЕГІЗГІ БАҒЫТЫ АЙҚЫН

ЖОЛДАУ: 
АЙҚЫН МІНДЕТ ЖӘНЕ 
ЖАУАПКЕРШІЛІК САПА МӘСЕЛЕСІ 

КҮН ТӘРТІБІНЕН 
ТҮСПЕЙДІ

Қасым-Жомарт Тоқаевтың ай­
туынша, сауда-экономикалық ынты­
мақтастық екіжақты күн тәртібінің 
басым бағыты болуы керек. Президент 
Қазақстан мен Конго Демократиялық 
Республикасының табиғи ресурстарға 
бай әрі экономикалық мүмкіндігі 
мол екеніне назар аударып, екі ел 
өзара тиімді жобаларды іске асыруда 
сенімді серіктес бола алатынын 
жеткізді.

Мемлекет басшысы аса маңызды 
шикізат материалдары саласындағы 
КДР-дың әлеуетіне жоғары баға 
беріп, бұл елдің бірегей табиғи 
ресурстары жаһандық жеткізу тіз­
бегінде маңызды рөл атқаратынын 
атап өтті. Әлемдегі кобальт өнді­
рісінің 76 пайызы, мыстың 14 па­
йызы, қалайының 8,3 пайызы, та­
нталдың 42 пайызы, колтанның 
40 пайызы Конго Демократиялық 
Республикасына тиесілі. Сонымен 
қатар жоғары технологиялық сала­
ларға қажетті басқа да стратегиялық 
минералдардың мол қоры бар.

Президент Конго басшылығының 
қолдауымен қазақстандық ERG 

компаниясы аталған елде табысты 
жұмыс істеп жатқанын айтты.

Феликс Чисекеди Конгоның өзара 
ынтымақтастықты тереңдетуге дайын 
екенін жеткізді.

– Біздің мемлекеттеріміз гео­
графиялық тұрғыдан бір-бірінен 
алшақ орналасса да, халықтарымызды 
егемендік пен территориялық тұтас­
тықты құрметтеу, диалог арқылы 
бейбітшілікке үндеу секілді ортақ 
құндылықтар біріктіреді. Конго Де­
мократиялық Республикасы халық­
аралық қоғамдастықтың, соның 
ішінде Қазақстанның ең қиын сәт­
терде көрсеткен қолдауын еш­
қашан ұмытпайды. Қазақстан БҰҰ 
аясындағы белсенді ұстанымымен 
Конго халқына жанашыр екенін 
дәлелдеді. Сондықтан Сізге шынайы 
ризашылығымызды білдіруге рұқсат 
етіңіз, – деді КДР Президенті.

Феликс Чисекедидің айтуынша, 
Қазақстан ядролық қарудан бас 
тарту және бейбітшілікті сақтау 
үшін дәйекті диалогті ілгерілету ар­
қылы қауіпсіздік пен дамудың өте 
маңызды екенін көрсетті. Бұл – әлем 
жұртшылығына үлгі.

Келіссөз барысында екіжақты 
сауданы дамыту, көлік-логистика, 
тау-кен, ауыл шаруашылығы және 
ақпараттық технологиялар, цифр­
ландыру салаларындағы ықпалдастық 
мәселелеріне баса мән берілді.

Келіссөз қорытындысы бойынша 
Қазақстан Республикасының Пре­
зиденті Қасым-Жомарт Тоқаев пен 
Конго Демократиялық Республика­
сының Президенті Феликс Чисекеди 
Бірлескен мәлімдеме қабылдады.

Бұдан бөлек дипломатиялық 
консультацияға, тау-кен және гео­
логия саласындағы ынтымақтас­
тыққа қатысты ведомствоаралық 
құжаттарға қол қойылды.

Қасым-Жомарт Тоқаев Феликс 
Чисекедиді І дәрежелі «Достық» 
орденімен марапаттады.

Президент бүгін екі ел жылнама­
сындағы тарихи күн екенін атап өтті.

– Қазақстан Республикасы мен 
Конго Демократиялық Республикасы 
арасындағы қарым-қатынастар тың 
қарқын алуда. Ең алдымен, Прези­
дент Феликс Чисекеди мырзаны 
Қазақстанда алғашқы мемлекеттік 
сапармен қарсы алу – біз үшін үлкен 
құрмет. Конго Демократиялық Рес­

публикасы – Қазақстанның Африка 
құрлығындағы маңызды әрі сенім­
ді серіктесі. Екі ел арасындағы бай­
ланыстар берік достық пен өзара 
құрметке негізделген. Қазақстан Кон­
го Демократиялық Республикасымен 
түрлі саладағы ынтымақтастықты 
нығайтуға мүдделі. Ықпалдастықты 
ерекше серпінмен тереңдету үшін 
барлық мүмкіндік бар. Жоғары 
деңгейдегі саяси ниетіміз – ортақ, 
сауда-экономикалық әлеуетіміз – 
мол, мәдени-гуманитарлық саладағы 
мақсат-міндеттеріміз бір. Бүгінгі ке­
ліссөз қорытындылары – осының 
айқын дәлелі. Біз өзара қолдау мен 
түсіністік рухында екіжақты қаты­
настарды жаңа деңгейге көтеруге 
уағдаластық. Екі елдің мүддесіне сай 
келетін маңызды келісімдерге қол 
жеткіздік. Халықаралық сахнадағы 
ықпалдастықты одан әрі нығайтуға 
келістік. Жаһандық қауіпсіздік 
және тұрақтылықты қамтамасыз ету 
ісінде күш-жігерімізді жұмылдыруға 
ниет білдірдік. Жалпы, Астана мен 
Киншаса арасындағы сан қырлы 
серіктестіктің әлеуеті мол, болашағы 
зор деп айтуға толық негіз бар, – деді 
Мемлекет басшысы.

Қасым-Жомарт Тоқаев Феликс 
Чисекедидің осы игі іске қосып 
отырған тарихи үлесіне жоғары баға 
берді. Сондай-ақ оны халқының 
қолдауына арқа сүйеп, елін алға 
бастаған нағыз көшбасшы деп 
білетінін мәлімдеді.

–  Конго Демократиялық Респуб­
ликасы айтарлықтай табыстарға 
қол жеткізіп, халықаралық сахнада 
беделін нығайтуда. Еліңіздің эконо­
микасы өсіп келе жатыр. Сіздің 
бастамаңызбен түрлі салада тың 
жобалар табысты жүзеге асуда. Бұл 
жетістік – Сіздің арқаңыз. Сіздің 
басшылығыңызбен еліңіз бұдан да 
биік белестерді бағындыра беретініне 
кәміл сенемін. Осы мақсат-
мұраттарға жету жолында Қазақстан 
еліңізді қолдауға дайын, – деді 
Қасым-Жомарт Тоқаев.

Президент Қазақстан мен Конго 
Демократиялық Республикасының 
ынтымағын арттыруға, елдеріміз 
арасындағы достықты бекемдеуге, 
халықаралық және аймақтық қауіп­
сіздік пен тұрақтылықты нығайтуға 
елеулі үлес қосқаны үшін Феликс 
Чисекедиді І дәрежелі «Достық» 

орденімен марапаттау туралы шешім 
қабылдағанын айтты.

– Бұл – қазақ елінің Сізге деген 
ерекше құрметі және шынайы 
ризашылығы, халқыңызға көрсеткен 
ыстық ықыласы. Сіз Африка елдерінің 
жоғары басшылары арасындағы 
осындай құрметті марапат алған 
тұңғыш саясаткер болдыңыз, – деді 
Президент.

Конго Демократиялық Республи­
касының Президенті марапатқа 
лайық көргені үшін Қасым-Жомарт 
Тоқаевқа алғыс айтып, жемісті 
ынтымақтастық аясын кеңейтуге 
дайын екенін атап өтті.

– Халықтарымыз арасындағы 
қарым-қатынасты нығайтуға бар 
күш-жігерімді саламын. Өз елім­
нің, сондай-ақ тұтас Африка 
құрлығының мүддесіне сай келетін 
ықпалдастықтың жаңа бағыттарын 
іздеп, оны одан әрі дамытуға 
ұмтыламыз. Орталық Азия өңірі 
әзірге Африкаға аса таныс емес. 
Сондықтан бүгінгі және болашақтағы 
ынтымақтастығымыз қос құрлық 
арасындағы байланыстар тарихында 
маңызды кезең болатынына сенім­
дімін, – деді Феликс Чисекеди.

САН ҚЫРЛЫ СЕРІКТЕСТІКТІҢ БОЛАШАҒЫ ЗОР

Облыс әкімі Нұрлыбек Нәлібаевтың төрағалығымен 
арнайы жиын өтіп, құрылыс нысандары, жол сапасы 

мен мерзіміне қатысты мәселелер талқыланды. 
Жауапты сала мамандарына нақты тапсырмалар 

жүктелді.

Отбасы – адам өміріндегі ең 
алғашқы әрі маңызды әлеуметтік 
орта. Қоғамдағы тұрақтылық пен 

үйлесімділіктің негізі де осында 
қаланады.  

Жыл сайын қыркүйектің екінші 
жексенбісінде отбасы институтын 
нығайтуға және дәстүрлі құнды­
лықтарды насихаттауға бағыт­
талған мәдени, білім беру және 
әлеуметтік іс-шаралар өтеді. 
Бұл күн отбасылық татулық пен 
ұрпақтар сабақтастығын одан әрі 
арттыратыны анық. 

Атаулы күнге орай қалада 
онкүндік аясында түрлі мазмұнда 
шаралар жоспарланған. Соның бірі 
«Отбасын жоспарлау» тақырыбы 
аясында ұйымдастырылды. Онда 
қала әкімдігі мен қалалық полиция 
және облыстық денсаулық сақтау 
басқармасы мамандары тарапынан 
некеге тұруды жоспарлап жүрген 
жұптарға құқықтық, медициналық, 
әлеуметтік, психологиялық кеңес 
берді. 

Қала әкімдігі жанындағы комис­
сия мүшесі Айгерім Ерболатқызы 

отбасындағы түсіністік пен 
сыйластықтың маңызын айтып, 
тұрмыстық зорлық-зомбылықтың 
алдын алуға тоқталды. Зорлық-
зомбылық әлеуметтік мәселе ретінде 
жәбірленушілердің өздеріне әсер 
етіп қана қоймайды, сонымен бірге 

жалпы қоғамдық тұрақтылыққа 
қауіп төндіреді. Сондықтан оның 
алдын алу маңызды екенін тілге 
тиек етті. 

Одан кейін облыстық денсаулық 
сақтау орталығының дәрігер-
гинекологі Айгерім Ыдырысова 

дені сау ұрпақ дүниеге әкелу үшін 
жастар өзіне ерекше көңіл бөлуі 
қажеттігін атап өтті. Отбасын 
құруды жоспарлап жүргендерге 
арналған орталық әр емханада 
жұмыс істейді. Оған алдын ала 
келіп, мамандардың тексеруінен 
өтудің әбестігі жоқ. Сонымен 
қатар психологтар жас жұбайларға 
өмірлік дағдарысты еңсерудің 
жолдарын түсіндірді.

Кеңесте құқықтық, қаржылық 
сауаттылық, зорлық-зомбылыққа 
көз жұмбау, эмоционалды ин­
теллект, серіктестік пен жауап­
кершілік, репродуктивті денсаулық 
тақырыптары бойынша маңызды 
мәселелер талқыланып, оларды 
шешу  жолдары да айтылды. Бұл 
бастама жас отбасылардың саналы 
шешім қабылдап, қоғамдағы отбасы 
құндылықтарын нығайтуға жол 
ашады.

Іс-шара соңында жас жұбай­
лардың некесі қиылып, неке 
куәліктері салтанатты түрде 
табысталды.

«СБ» ақпарат

ОТБАСЫН ЖОСПАРЛАУДЫҢ 
МАҢЫЗЫ



Әлемнің әміршісі – еңбек. Ал еңбек еткенге бақыт басын иеді дейді Әлемнің әміршісі – еңбек. Ал еңбек еткенге бақыт басын иеді дейді 
данагөйлеріміз. Сыр өңірінде еңбектің көркін қыздырып, сол арқылы өзі данагөйлеріміз. Сыр өңірінде еңбектің көркін қыздырып, сол арқылы өзі 

де абыройға бөленген, туған жердің де даңқын асырған жандар жетерлік. де абыройға бөленген, туған жердің де даңқын асырған жандар жетерлік. 
Мәселен, бір ғана Шиелі ауданының өзінен 41 Социалистік Еңбек Ерінің Мәселен, бір ғана Шиелі ауданының өзінен 41 Социалистік Еңбек Ерінің 

шығуы – соған дәлел. Бүгінгі заманауи құрылғы мен озық үлгідегі шығуы – соған дәлел. Бүгінгі заманауи құрылғы мен озық үлгідегі 
технологияға арқа сүйеген жас буынды таңның атысынан күннің технологияға арқа сүйеген жас буынды таңның атысынан күннің 

батысына дейін бел жазбай еңбек етіп, қара жұмысқа жегілген, бейнет батысына дейін бел жазбай еңбек етіп, қара жұмысқа жегілген, бейнет 
шеккен ата-әжелердің қажыр-қайраты қайран қалдырары сөзсіз! шеккен ата-әжелердің қажыр-қайраты қайран қалдырары сөзсіз! 

3НАЗАР
№137 (21013) 11 қыркүйек, бейсенбі 2025 жыл

«Қызылорда қаласы әкімдігінің Қызылорда қалалық құрылыс 
бөлімі» КММ, ҚР Экологиялық кодексінің талаптарына сәйкес қоғамдық 
тыңдауларды, қоғамдық талқылаулар нысанында өткізетіндігі туралы 
хабарлайды.

Жоба атауы: «Қызылорда облысы Қызылорда қаласының Тасбөгет 
кентінде орналасқан бас су тарту құрылысын кеңейту және жаңғырту» 
жобалық-сметалық құжаттамасын әзірлеу бойынша қоршаған ортаны қорғау 
бөлімі.

Әсер ету аумағы: ҚР Қызылорда облысы, Қызылорда қ., Тасбөгет кенті. 
Тапсырыс беруші: «Қызылорда қаласы әкімдігінің Қызылорда қалалық 

құрылыс бөлімі» КММ, тел.: +7 (7242) 20-17-73, бөлім басшысы Ануар А.С., 
мекенжайы: Қызылорда қаласы, Қазантаев көш.,  43.

ХАБАРЛАНДЫРУ

ОБЪЯВЛЕНИЕ

Қараман Тапалұлы 1932 
жылдың 15 желтоқсанында 
Сырдария ауданының қазіргі 
Қоғалыкөл ауылында дүниеге 
келді. 1940-1947 жылдары 
осы ауылдағы жетіжылдық 
мектепті тәмамдап, кейін 
М.Мәметова атындағы Қызыл
орда педагогикалық учили
щесінде білім алып, ұстаздық 
жолына қадам басты. Еңбек 
жолын 1952 жылы өзі білім 
алған мектепте мұғалім болып 
бастаған. Халық санының 
көбеюіне байланысты бұл оқу 
орны кейіннен №44 «Октябрь» 
орта мектебіне айналды. Қара
ман ұстаз алғашында пионер 
жетекшісі, кейін бастауыш 
сынып мұғалімі ретінде та
бысты еңбек етті.

Ұстаздың шәкірт тәрбие
леудегі әдіс-тәсілдері ерекше 
болатын. Ол балаларды қы
зықтыру үшін түрлі көр
некі құралдарды өз қолымен 
жасап, оқытудың жаңа үл
гілерін енгізді. «Қазақстан
ның пайдалы қазбалары», 
«Қазақстанның алып құры
лыстары», «Магнит тақтасы», 
«Сөз таптарын ажыратуға 
арналған техникалық құрал
дар» сынды еңбектері – оның 
жаңашылдығының айқын 
дәлелі. Бұл тәсілдері өзге 
әріптестеріне де үлгі болып, 
жас мұғалімдерге жол көрсетті. 
Әріптестері Алтынкүл Бұ
заушаева, Балдырған Із
діқұлова, Беренкүл Сүлей
менова, Гүлжауһар Әдікенова, 
Мырқы Бегенов, Қасымхан 
Демжанов, Жылкелді Жөкеев, 
Мұрат Іскендіров сынды 
ұстаздар Қараман Тапалұлын 
әлі күнге дейін сағынышпен 
еске алады.

Қараман ағай қайсар еді, 
бірақ қатал емес. Мейірімді 
еді, бірақ артық сөзге бар
майтын. Жүріс-тұрысынан 
ұстамдылық, мінезінен пара
саттылық байқалатын. Әр 
шәкіртіне әке мейіріміндей 
қамқорлықпен қарайтын.

Мектеп дәлізінде кездескен 
әр оқушыға жылы шырай 
танытатынын жұртшылық 
есінен шығарған емес. Үйіне 
келген қонаққа да, ауылдас 
көршісіне де бірдей ілтипат 
көрсетіп, қашанда қарапайым 
қалпынан айнымайтын.

Шәкірттеріне сабақ беруде 
талапшыл болғанымен, олар
дың жанына батырмай, түсі
ністікпен қарайтын. Тәрбиені 
сөзбен емес, іспен берді. 
Оның үнсіз өнегесі  төзім 
мен сабырдың, адалдық пен 
әділдіктің үлгісіндей еді.

 Өз мамандығына ерекше 
сүйіспеншілікпен қарап, үз
діксіз ізденіп отырды. Жеке 
кітапханасында мыңға жуық 
кітап жинап, оларды жас 
ұстаздар мен шәкірттерге 
ұсынып, білімге деген құш
тарлықты арттырды. Осы 
еңбегінің арқасында Қараман 
ұстаз Қазақ ССР  Халық 
ағарту ісінің озық қызметкері 
белгісімен, облыстық және 
аудандық білім бөлімдерінің 
Құрмет грамоталарымен мара
патталды. 1978-1980 жылдары 
республикалық педагогикалық 
оқулардың дипломанты атан
ды.

Саналы ғұмырында жары 
Айткүл Сүлейменовамен 
бірге 3 ұл, 4 қыз тәрбиелеп 
өсірді. Олардың шаңырағынан 
өрбіген 35 немере мен 40 
шөбере  бүгінде ата аманатын 
жалғастырып отыр.

2005 жылдың 25 сәуірінде 
Қараман Тапалұлы дүниеден 
өтті. Парасатты болмысымен, 
шәкірттеріне берген саналы 
тәрбиесімен ауылдың ғана 
емес, тұтас ұрпақтың жадында 
қалды. Өйткені ұстаздықты 
кәсіп емес, өмірлік мұрат деп 
білген жан еді. Сондықтан 
да оның есімі  уақыт өткен 
сайын жаңғырып, өнегесі 
жас ұрпаққа үлгі болып қала 
бермек.

Қарамановтар әулеті

ТАҒЫЛЫМДЫ ІЗІ
ҰСТАЗДЫҢ

Қазақта «Ұстаз – мәңгілік 
шамшырақ» деген сөз бар. Сол 
шамшырақтың жарығымен жол 

көрсеткен тұлғалардың бірі 
– Қараман Тапалұлы. Әр сөзі  
өсиет, әр ісі  өнегеге толы ол  

ауылдағы жас ұрпақты тәрбиелеп, 
ұстаздықты өмірлік мұратқа 

айналдырған жан болатын. 

Ол кісіні Жалағаштың жалпақ жұрты 
түгел таниды десек, артық айтпаған болар 
едік. Иә, өйткені ат жалын ұстаған албырт 
шағынан бастап ауданның қоғамдық-саяси 
өміріне белсене араласты. Оның ішінде 
жауапкершілігі зіл батпан идеология 
саласының иірімінде әбден шыңдалып, қай 
кезеңде, қай қоғамда болсын, халықтың 
мүддесі үшін қызмет етті. 

Кешегі кеңестік кезеңде жастар тәрбиесі 
бірнеше сатыдан тұратын. Соның жоғарғы 
сатысы – комсомол ұйымы. Осы ұйымда 
еңбек еткен азаматтар қоғамда ықпалы 
бар саяси тұлғаға айналды. Өйткені 
бұл ұйымның алдына қойылған мақсат-
міндеттері өте ауқымды еді. Ең бастысы, 
елдің идеологиялық саясатын жүзеге 
асыруда белсенді қызмет атқарды. Ақиқатқа 
жүгінсек, қазіргі ел ағаларының бәрі де осы 
сатыдан өткен. Кейіпкеріміз Кенжеғара 
Сүлейменов те алғашқы еңбек жолын 
комсомол ұйымының жетекшісі болып 
бастады. 

Ол – Жалағаш ауданына қарасты 
Бұқарбай батыр ауылының тумасы. Келісті 
келбет, кең пейіл дарытқан да киелі туған 
жерінің топырағы болар, сірә?! «Ата 
көрген оқ жонар» дегендей, ауыл баласы 
жастайынан үлкеннің сөзін үлгі тұтып, 
кішіге қамқорлық танытып, ес білгеннен 
еңбекке араласты. Азамат болған кезінен 
алдына мақсат қоя білді. Жоғары білім алып, 
білікті маман болуға ұмтылды. Осылайша 
облыс орталығындағы педагогикалық 
институтқа оқуға түсті. Одан кейін 
Алматы қаласындағы ауыл шаруашылығы 
институтының агрономия факультетінде 
оқып, арнайы мамандық алды.

Жоғарыда айтып өткеніміздей, жас 
маманның алғашқы еңбек жолы жастар 
саясатынан бастау алды. Осы салада он 
жылдан астам қызмет ете жүріп, көкірегіне 
мол тәжірибе түйді. Нақтырақ айтсақ, 
1972-1981 жылдар аралығында аудандық 
комсомол комитетінің екінші, одан кейін 
бірінші хатшысы болып қызмет атқарса, 
1981-1986 жылдары Ақсу ауылдық партия 
комитетінің хатшысы болды. 

Елге қызмет етуде ең басты талап 
– қарапайым адами қарым-қатынас. 
Ауылдағы үлкен-кішімен тіл табысып, 
ағайынның бірлігін сақтауға көбірек көңіл 
бөлген жөн. Көптің айтуынша, Кенжеғара 
ағамыздың осындай  байыпты болмысы, кең 
пейіл, көркем мінезі  оның ел алдындағы 
абырой-беделін еселей түскен сынды.

Еліміз тәуелсіздігін жариялап, жетпіс 
жыл билеген жүйеден жеке-дара еншісін 
алған 1991 жылдың қаншалықты қиын 
болғанын көзіміз көрді. Бір жақсысы, 
халық сол қиындықты ертеңге деген риясыз 
сеніммен еңсере білді. Күрделі кезеңде 
күрескерлік танытып, өтпелі қиындыққа дес 
бермеді. 

Осы жылдары Ақсу совхозының 
директоры, өндірістік кооператив төрағасы 
болып қызмет атқарған Кенжеғара 
ағамыз ауыл жұртының басынан өткен 
қиындықтарды күні кешеге дейін айтып 
отыратын. Сондай әңгімесінің бірінде: 
«Басқасын айтпағанда, о дүниеге аттанған 
адамды орайтын ақтық таба алмаған күндер 
болды. Оның қасында қазіргі көтеріп 

жүрген мәселеміз түк емес. Бүгін болмаса, 
ертең шешіледі» дейтін. 

Ол кісі 1999-2003 жылдар аралығындағы 
аудандық «Жалағаш жаршысы» газетінің бас 
редакторы болды. Ағаймен алғаш рет осы  
басылымға жұмысқа орналасқан кезімде 
таныстым. Әлі есімде, бас редактордың 
кабинетіне имене кіргенімде тұлғасы биік, 
жүзі жылы кісі орнынан тұрып, күлімсірей 
қарсы алды. Аз-кем уақыт әңгіме арасында 
ауылдан келген ұяң қызға жұмыстың жайын 
түсіндіре отырып, ағалық ақылын  да айтқан 
еді. 

– Қызым, сен бүгіннен бастап аудандық 
газеттің қызметкерісің! Енді сен ауданның 
қырық мың халқының көз алдындасың, 
әр басқан қадамыңа қарап отырады, солай 
бағасын береді. Сондықтан өзіңнің ғана 
емес, аудандық газеттің де абыройын 
көзіңнің қарашығындай қорғап жүруің 
керек! – деді. Бас редактордың бұл сөзі мен 
үшін бұлжымас қағида болды.

Иә, дәл сол жылдары аудандық 
басылымның қаржы-шаруашылық жағдайы 
өте қиын еді. Бірнеше айлап еңбекақы 
алмаған күндер болды. Бірақ байыпты 
басшы үлкен ұжымды сол қиындықтан 
қайыспай алып шықты. Ұжымның үлкен-
кішісін жанына жақын тұтып, жабырқаған 
сәттерінде әзіл-қалжыңымен серпілтіп, 
жүздеріне күлкі үйіретін. Осылайша 
күнделікті жұмыс өз ырғағынан айнымай, 
үздіксіз жүріп жататын.

Тәуелсіздік жылдарында іргелі басылым 
тек аудан ғана емес, бүкіл қоғам мойнындағы 
жүкті қаймықпай көтере білді. Айталық, 
газеттің әрбір санында елдің келешегіне 
бағытталған игі жұмыстар үздіксіз 
жарияланып жататын. Сонымен қатар, 
халықтың көкейіндегі күрделі мәселелер 
де назардан тыс қалмайтын. Нәтижесі сол, 
тұрмыс-тіршіліктің басты қажеттіліктері 
біртіндеп шешіле бастады. Жылдар өте келе 
саяси жүйе жаңғыртылып, кезең-кезеңімен 
көптеген мемлекеттік бағдарлама жүзеге 
асырылып жатты. 

Салиқалы басшы сол бір сын кезеңде 
іргелі ұжымның бірлігін сақтап, басылым 
жұмысын жүйелі үйлестіре білді. Біз секілді 
жас журналистерге «Уақыты келгенде осы 
ұжымды өздерің басқарасыңдар. Сол үшін 
үлкендердің тәжірибесін алып, істің  мән-
жайын үйрене беріңдер» деп үнемі айтып 
отыратын. 

Иә, Кенжеғара ағай қай қызметте жүрсе 
де, әріптестері үшін әркез орны бөлек 
болатын. Көп жыл аудандық мәслихаттың 
хатшысы болып қызмет атқарды. Осы 
қызметте жүріп те газеттің әрбір санын 
қалт жібермей, қарап отыратын. Басылым 
бетіне жақсы дүниелер жарияланса, іле-
шала хабарласып, ой-пікірін айтып, 
бағасын беретін. Ал кейде газет жұмысында 
қиындықтар туындап қалса, ағай сөзге 
келмей, қол ұшын ұсынатын.

Сондай жағдайдың бірін айта кетейін. 
Аудандық газетте бас редактор кезім. 
Ол кезде жарық жиі өшіп қалатын. Бір 
күні газеттің кезекті санын дайындап 
отырғанымызда жарық жалп етіп өшті. 
Әрі-бері күтсек, жанатын түрі жоқ. Уақыт 
болса, тапшы. Газет нұсқасы жасалып, 
облыс орталығындағы баспаға жіберілуі 

керек. Қапелімде абыр-сабыр болып, қайда 
барарымызды білмей қалдық. Сонымен, 
Кенжеғара ағайға қоңырау шалдық. Ол 
жақта жарық өшпепті. Жағдайымызды 
жақсы түсінген ағай мәслихат аппаратының 
бір кабинетін босатып берді. Сонымен 
құрал-жабдығымызды арқалап, мәслихат 
кеңсесіне келдік. Көп кешікпей газетімізді 
дайындап, баспаға жөнелтіп, ағайға алғы
сымызды айта-айта жұмысымызға қайтқан 
едік.

Кейде тіршіліктің түйткілінен қажып, 
көңіліміз алай-түлей күй кешетіні бар. 
Әсіресе, шығармашылық адамдарының жан 
дүниесі аса сезімтал келеді. Өктемдікке, 
қиянатшылдыққа төзе алмай, жанымыз 
жабырқап қалатын кездер болатын. Сондай 
сәттерде ағайдан ақыл-кеңес сұраймыз. 
Ағай әдеттегі қалыбымен аспай-саспай:

– Қызым, барлық жамандықты амандық 
қана жеңеді. Осы сөзімді қойын дәптеріңе 
жазып қой, – деген еді. Ойлап қарасақ, 
«Аман-есен болсаң бәрін жеңіп шығасың» 
дегенді айтқаны екен. Шындығында, одан 
бері де қаншама қиын-қыстау жерден аман 
өтіп келеміз.

Асылында, сөз қадірін білген адам 
сыйлы болады. Кенжеғара ағамыз  көкірегі 
қазыналы, өмірден жиған-түйген, көрген-
білген дүниелерін көркемдеп жеткізетін аса 
әңгімешіл кісі болатын. Атадан қалған асыл 
сөз, бабалар мұрасы, шежіре, мысалдар 
сияқты тағылымға тұнып тұрған әңгімелерді 
айтқанда, тыңдаған жанды еріксіз елітіп 
әкететін. Сондай-ақ ол кісінің әзіл-
қалжыңдары өз алдына бір төбе. Көңілінің 
түбіне кір жасырмайтын, қашан көрсеңіз де 
қабағы ашық, жүзі жарқын.

Халқымызда «Көп жасағаннан сұ
рама, көпті көргеннен сұра» дейтін сөз 
бар. Шындығында, осы жасаған ғұ
мырында қаншама ел ағаларымен, зиялы 
азаматтармен үзеңгі қағыстырып қатар 
қызмет еткен ағамыздың өмірден көрген-
түйгені мол еді. Ағайдың біз білетін тағы 
бір жақсы қасиеті, баспа бетіне жарияланған 
дүниелерді саралап, қажет деген 
мәліметтерді өзіне сақтап қоятын. Осындай 
ыждағаттылығынан болар, көп жылғы 
жинақтаған деректеріне сүйеніп, жылдың әр 
мезгіліндегі ауа райының құбылыстарына 
да алдын ала болжам жасап отыратын. 
Көкірегіне жиғаны мол Кенжекең ағамыз 
көп алдына шыққанда еш тосылмайтын. 
Қайта сөйлеген сайын арындап, ашыла 
түсетін. Айтар ойын әріден толғап, әсерлі 

жеткізетін. Аталы сөзге тыңдаушы да тәнті 
болатын. Әйгілі Балқы Базардың:

– Құмарын тарқат, алқаның
Ықыласын көптің қайтармай.
Кейінге қалсын кеңесің –
Үлгі қылып айтардай, – деп келетін 

толғауында айтылғандай, Кенжеғара 
ағамыздың кейінгіге қалдырған өрелі 
сөзі, өнегелі ісі ойдан өшпейді, көңілден 
көшпейді.

Ол тұтас бір дәуірдің тарихында толассыз 
еңбек ете жүріп тұлға боп қалыптасты. 
Тәуелсіздіктің алғашқы жылдарында, ел 
тағдыры сынға түскен елең-алаң шақта 
ертеңге бет алған көштің жүгі ауып кетпей, 
адымдап алға жылжуына азаматтық тұрғыда 
атсалысты. Осы жылдары аудандағы 
мемлекеттік құрылымдар қайта қалыптаса 
бастаған еді. Үкімет саясатын іске асыруда 
біршама жауапты қызметтердің тізгінін 
ұстаған Кенжеғара Сүлейменовтің аудан 
тарихында айқын қолтаңбасы бар. Ауылдық, 
аудандық мәслихаттың депутаты, аудандық 
партия комитетінің бюро мүшесі ретінде ел 
ішіндегі көптеген әлеуметтік-тұрмыстық 
түйткілдің шешілуіне өз тарапынан ықпал 
етті. Өмірден өткенше ауданның идеология 
саласының уақыт талабымен өркендеп, 
дамуына  өлшеусіз үлесін қосты.

Осы ретте бір жайтты айта кетейік, 
Жалағаш ауданының басқару жүйесінде 
«Қазантаев мектебі» деген керемет ұғым 
бар. Бұл сөздің мәнісі: 1975-1985 жылдары 
Жалағаш аудандық партия комитетінің 
бірінші хатшысы болған білікті басшы 
Қонысбек Қазантаевтың шекпенінен 
шыққан кадрлар шетінен мықты тұлға 
болып қалыптасқан деседі. 

Кең пейіл, кемел ойдың иесі Кенжеғара 
Сүлейменов те сол «Қазантаев мектебінің» 
кадры еді. Елге еткен қызметі ескеріліп, 
«Еңбектегі ерлігі үшін» медалін, «Құрмет 
белгісі» орденін, бұдан бөлек, бірнеше 
мерекелік медальді кеудесіне тақты. 
Жалағаш ауданының құрметті азаматы 
атанды. Өмірінің соңғы сәтіне дейін 
аудандағы алқабилер кеңесінің төрағасы 
болды. Елдің рухын көтеріп, салт-дәстүр, 
әдет-ғұрыпты сақтай отырып, отбасы 
құндылығын арттыруда жас ұрпақтың тәлім-
тәрбиесіне жауаптылық танытты. Ағалық 
жасқа абыроймен жетті. Абыз ақсақалдық 
та алыс емес еді. Әттең, оған жете алмады... 

– Дүниеден демім бітіп, өтсем де өзім,
Аралап жердің бетін жүрер сөзім. 
«Көре алмай кейінгіні кеттім-ау!» деп,
Арманда болмай-ақ қой, екі көзім, деп 

Тұрмағамбет шайыр жырлағандай, ендігі 
жерде Кенжеғара ағамыздың да баршаны 
бауырына тартып тұратын бекзат болмысы, 
ел құлағында қалған есті сөздері осындай 
естеліктер арқылы жалғаса бермек. Осынау 
азды-көпті ғұмырының жарты ғасырын 
бірге кешкен өмірлік жары Серіккүл 
апаймен бірге ұл-қыз тәрбиелеп өсірді. 
Бүгінде олардың әрқайсысы өмірден өз 
жолын тауып, қоғамның әр саласында 
абыройлы қызмет атқарып жүр. Әке тәлімін 
алған олардың да әлі талай биікке шығары 
сөзсіз.

Иә, артында қара ормандай халық барда 
Кенжеғара Сүлейменовтің елге еткен еңбегі 
еш ұмытылмайды. Тіпті жыл өткен сайын 
оның аудан тарихындағы орны айшықталып, 
тұлғасы биіктей түсері анық.

Ғазиза ӘБІЛДА,
Қазақстан Жазушылар және 

Журналистер одағының мүшесі

«Мынау ердің, анау әйелдің жұмысы» 
демей, егін даласында ерлермен иық тіресе 
еңбек еткен қыз-келіншектер қаншама?! 
Күрішті, ырысты Сыр елінде бақытын 
ақмаржаннан тапқан сондай даңқты 
диқанның бірі – Шырынкүл Қазанбаева. 
Соғыс жылдары тракторды тізгіндеп 
ауылдың тұңғыш механизатор қызы 
атанған батыр ананың туғанына биыл 105 
жыл толды.

Сыр маржанын егіп, ел ырысын 
еселеген еңбеккердің өнегелі өмірі мен 
еселі еңбегі жас ұрпаққа қашан да үлгі-
өнеге. 

Шырынкүл Қазанбаева 1920 жылы 
12 қыркүйекте Шиелі ауданы Комму
низм колхозы, қазіргі Нартай Беке
жанов ауылында  дүниеге келген. Ол 
1938 жылдан бастап, яғни ерте жастан 
кіндік қаны тамған ауылда еңбекке ара
ласқан. Бір ғасырға жуық ғұмырында  
айналасына тек  жылы шуағын сеуіп, 
үлгілі іс-әрекетімен өзгелердің жүрегінен 
орын алып келді. Жоғарыда айтып өтке
німіздей, «Дала академигі» атанған атақты 
күрішші Ы.Жақаевтың тәлімін алып, ер-
азаматтармен бірдей еңбек етіп, мемлекет 

байлығын еселеп өсіргендердің қатарында 
Шырынкүл Қазанбаева да болды.  

Ол 1940 жылы механизаторлар кур
сында оқып, ең алғашқылардың бірі болып, 
трактор руліне отырды. Сұрапыл соғыс 
жылдарында ер-азаматтардың орнында 
тылда еңбек етіп, ауыл шаруашылығының 
сан салалы жұмысына атсалысты.  
Ш.Қазанбаеваның егіншілік өмірбаяны 
соғыстан бүлінген халық шаруашылығын 
қалпына келтіру дәуірінен басталады.

Шырынкүл  апа тұйық, сөзге сараң 
кісі болған. Келген адамға жинаған 
өнімінің көрсеткіші жазылған қойын 
дәптерін ұсынады. Оның дәптерінен  
үздік жұмыстарын көруге болады. 
Дегенмен, ол осындай жетістіктерге жету 
үшін қамырдан қыл суырғандай жұмыс 
атқарды және оның жолында көптеген 
кедергі туындаса да, Социалистік Еңбек 
Ері қиыншылыққа мойынсынбай, алған 
бетінен қайтпады. Мысалы, 1972 жылы 
Шырынкүл Қазанбаеваның еншісіне біраз 
жылдан бері соқа түрені тимеген «Қорған 
төбе» алқабы тиді. Ол құмдауыт жерді 
«ДТ-75» тракторының руліне отырып өзі 
жыртты, тұқымын да өзі септі. Осы жылы 

күрішті шылау баса бастады. Әйтсе де, 
диқан мұның сырын дөп басып тапты. 
Суды жаңартқаннан кейін күріш бітік өсіп,  
тағы бір рекорд орнатылды. 25 гектар 
күріштің әрбір гектарынан 125 центнер 
күріш жинап алынды. 1966-1971 жылдар 
аралығында ол колхозға 61 272 сом пайда 
келтірген. Атақты күрішші жастардың 
ізашары болып, тәжірибесін бөлісіп 
отырған.

Шырынкүл Қазанбаева ес   білгелі 
қиыншылықпен күресіп келді.  Себебі 
ол ата-анасынан жастайынан айырылып, 
кішкентай кезінен тағдырдың тауқыметін 
тартып, бір үйдің ауыртпалығын жалғыз 
көтерді. Сондай-ақ ол ел тіршілігіне, 
яғни қоғамдық жұмыстарға да белсене 
араласты. Мысалы, 1974 жылы өткен 
облыс әйелдері слетінде сөз сөйлеп, өз 
жұмыс тәжірибелерін, еңбектегі табысын, 
ой-пікірін ортаға салды. 1946 жылдан 
бастап одақтық дәрежедегі зейнеткерлікке 
шыққанға дейін осы шаруашылықта 
күрішші болып, тапжылмай еңбек етті. 
1961 жылы депутаттыққа сайланып, 1973 
жылы Коммунизм колхозының звено 
жетекшісі болған. Барлық уақытта да 

жоғары көрсеткіштерге қол жеткізіп, 
жарыс жеңімпазы қатарынан табылды.

Ел анасы еңбегіне орай марапаттан 
кенде болған жоқ. 1964 жылы әр гек
тардан 63 центнерден өнім жинап, үкімет 
пен партияның ең жоғары наградасы 
– Ленин орденін иеленді. 1966 жылы 

есімі Қазақстанның Алтын кітабына 
жазылды. 1972 жылы ерен еңбегі 

үшін  Социалистік Еңбек Ері 
атанды. 2008 жылы Қызылорда 
облысының, 2010 жылы Шиелі 
ауданының құрметті азаматы 
атағы берілді.  

Шырынкүл Қазанбаева тек 
еңбек адамы ғана емес,  соны
мен бірге ол –   ардақты ана. 

–	 Мен апамның қолына 
1970 жылы келін болып 
түстім. Содан 49 жыл бірге 
тұрдық. Мен түскенде 50 
жаста еді. Үйде болғанынан 
сыртта жүргені көп еді. Ерте 
көктемнен ала жаздай, онан күз 

түсіп, өнімді жинағанша егін даласында 
жүрсе, қыста денсаулығын күту үшін 
курорттарға, одан қалды жиналыстарға 
баратын. Апам ерте көктемнен бастап 
тракторға мініп, жер айдайтын. Жерін 
айдап болған соң күрішке шығып кететін. 
Ол кезде қазіргідей технология жоқ, бар 
жұмысты қолмен істейді. Күрішті сондай 
қиыншылықпен алып отырды. Солай жүріп 
атам екеуі бір ұл, екі қыз тәрбиелеп-өсірді. 
Үлкен қызы Әсияның бес қыз, төрт ұлы 
бар, кіші қызы Әсемкүл үш қыз, бір ұлдың 
анасы. Менің жолдасым – Секен. Біздің бес 
ұл, екі қызымыз бар. Бүгінде мен де бес 
келіннің енесімін. Екі қызымыз тұрмыста. 
Апам бес ұлды өзі үйлендіріп, екі қызды 
өзі тұрмысқа берді. Менің жанымда 50 
жылға жуық болды ғой, сол себепті де өз 
анамдай жақын болды. Анамның орнын 
жоқтатпай, мейірімге бөледі. Ол кісінің 
өмірден озғаны жаныма қатты батты. 
Асыл кісі еді. Алтын апам, еліне елеулі, 
халқына қалаулы болған, ауылымның 
ажары, отбасымның базары, елінің еркесі, 
балаларының берекесі болған жан анам 
еді,  – дейді келіні «Күміс алқа» иегері 
Айжан Серікбаева.

Шырынкүл апа  2018 жылы 98 жасында 
дүниеден озды.  Бақытын еңбектен тапқан, 
өнегелі өмірінде өлшеусіз еңбегімен елдің 
елеулісіне айналған аяулы жанның есімі 
ешқашан өшпек емес. 

Айнұр БАТТАЛОВА,
«Сыр бойы»

ЕҢБЕКТЕН БАҚЫТ 
ТАПҚАН ЕЛ АНАСЫ

КЕҢ ПЕЙІЛ,
КЕМЕЛ ОЙДЫҢ ИЕСІ ЕДІ

ШЫРЫНКҮЛ ҚАЗАНБАЕВАНЫҢ ТУҒАНЫНА 105 ЖЫЛ

...Адам жанына әсер ететін екі түрлі нұр болады екен. Оның бірі – Күннің нұры болса, 
екіншісі – сөздің нұры дейді. Шынында, әрдайым айналасына мейірім шуағын төгіп, 
жарқын көңілімен, жылы сөзімен  кез келген адамды өзіне баурап алатын кең пейіл 

жандар болады. Ол адамдар өмірден өткенімен, келісті келбеті, кемел болмысы көпке 
дейін көңілден көшпейді. Сондай тумысы бөлек, тұлғасы ерек жанның бірі Кенжеғара 

Сүлейменов ағамыз еді. 

4 САН САЛА
№137 (21013) 11 қыркүйек, бейсенбі 2025 жыл

1. Қызылорда облысы бойынша тұрғын үй 
сертификаттары Қазақстан Республикасының 
Ұлттық банкі бекіткен ипотекалық бағдарлама 
және (немесе) Қазақстан Республикасының 
Үкіметі бекіткен тұрғын үй құрылысы 
мемлекеттік бағдарламасы шеңберінде 
ипотекалық тұрғын үй қарыздарын пайдалана 
отырып, азаматтардың тұрғын үйді меншігіне 
алу құқығын іске асыру үшін қарыз сомасының 
10%, бірақ 1 500 000 (бір миллион бес жүз 
мың) теңгеден аспайтын мөлшерді құрайды.

2. Қызылорда облысы бойынша тұрғын үй 
сертификаттарын алушылардың санаттарына 
мыналар жатады:

1)	 Ұлы Отан соғысының ардагерлері 
(тұрғын үй алуға кезекте тұрған);

2) жеңілдіктер бойынша Ұлы Отан 
соғысының ардагерлеріне теңестірілген 
ардагерлер (тұрғын үй алуға кезекте тұрған);

3) басқа мемлекеттердің аумағындағы 
ұрыс қимылдарының ардагерлері (тұрғын үй 
алуға кезекте тұрған);

4) бірінші және екінші топтардағы 
мүгедектігі бар адамдар (тұрғын үй алуға 
кезекте тұрған);

5) мүгедектігі бар балалары бар немесе 
оларды тәрбиелеп отырған отбасылар 
(тұрғын үй алуға кезекте тұрған);

6) «Кейбір созылмалы аурулардың 
ауыр нысандарының тізімін бекіту туралы» 
Қазақстан Республикасы Денсаулық сақтау 
министрінің 2022 жылғы 16 ақпандағы № 
ҚР ДСМ-14 бұйрығымен бекiтілген кейбір 
созылмалы аурулардың ауыр нысандарының 
тізімінде көрсетілген аурумен ауыратын 
адамдар (Нормативтік құқықтық актілерді 
мемлекеттік тіркеу тізілімінде №26830 
болып тіркелген) (тұрғын үй алуға кезекте 
тұрған);

7) жасына қарай зейнет демалысына 
шыққан зейнеткерлер (тұрғын үй алуға 
кезекте тұрған);

8) кәмелетке толғанға дейiн ата-
аналарынан айырылған жиырма тоғыз 

жасқа толмаған жетім балалар мен ата-
анасының қамқорлығынсыз қалған 
балалар. Мұндай адамдардың жасы әскери 
қызметке шақырылған кезде мерзiмдi 
әскери қызметтен өту мерзiмiне ұзартылады 
(тұрғын үй алуға кезекте тұрған);

9) қандастар (тұрғын үй алуға кезекте 
тұрған);

10) экологиялық зiлзалалар, табиғи және 
техногендi сипаттағы төтенше жағдайлар 
салдарынан тұрғын үйiнен айырылған 
адамдар (тұрғын үй алуға кезекте тұрған);

11) «Алтын алқа», «Күміс алқа» 
алқаларымен наградталған немесе бұрын 
«Батыр ана» атағын алған, сондай-ақ I және 
II дәрежелі «Ана даңқы» ордендерімен 
наградталған көпбалалы аналар, көпбалалы 
отбасылар (тұрғын үй алуға кезекте тұрған);

12) мемлекеттiк немесе қоғамдық мiн
деттерiн, әскери қызметiн орындау кезiнде, 
ғарыш кеңістігіне ұшуды дайындау немесе 
жүзеге асыру кезінде, адам өмiрiн құтқару 

кезiнде, құқық тәртiбiн қорғау кезiнде қаза 
тапқан (қайтыс болған) адамдардың отба
сылары (тұрғын үй алуға кезекте тұрған);

13) толық емес отбасылар (тұрғын үй 
алуға кезекте тұрған);

14) асырауында кәмелетке толмаған 
балалары және жалпы орта, техникалық 
және кәсіптік, орта білімнен кейінгі, жоғары, 
жоғары оқу орнынан кейінгі білім беру 
ұйымдарында жалпы білім беретін немесе 
кәсіптік бағдарламалар бойынша күндізгі 
оқу нысаны бойынша білім алатын, бірақ 
жиырма үш жасқа толмаған балалары бар 
жесір әйелдер (тұл ер адамдар) (тұрғын үй 
алуға кезекте тұрған);

15) мемлекеттiк қызметшiлер, бюджеттiк 
ұйымдардың қызметкерлерi, әскери қызмет
шiлер, ғарышкерлікке кандидаттар, ғарыш
керлер, арнаулы мемлекеттік органдардың 
қызметкерлері және мемлекеттiк сайланбалы 
қызмет атқаратын адамдар (тұрғын үй алуға 
кезекте тұрған).

ҚЫЗЫЛОРДА ОБЛЫСТЫҚ МӘСЛИХАТЫНЫҢ 
КЕЙБІР ШЕШІМДЕРІНІҢ 

КҮШІ ЖОЙЫЛДЫ ДЕП ТАНУ ТУРАЛЫ
«Құқықтық актілер туралы» Қазақстан Республикасы Заңының  27-

бабы  2- тармағына сәйкес Қызылорда облыстық мәслихаты ШЕШІМ 
ҚАБЫЛДАДЫ:

1. Осы шешімнің қосымшасына сәйкес кейбір шешімдердің күші 
жойылды деп танылсын.

2. Осы шешім алғашқы ресми жарияланған күнінен кейін күнтізбелік он 
күн өткен соң қолданысқа енгізіледі.

Қызылорда облыстық мәслихатының төрағасы 
М. ТЛЕУМБЕТОВ

Қызылорда облыстық мәслихатының 
20__   жылғы __  ________  №______ 

шешіміне қосымша

ҚЫЗЫЛОРДА ОБЛЫСТЫҚ МӘСЛИХАТЫНЫҢ КҮШІ 
ЖОЙЫЛҒАН КЕЙБІР ШЕШІМДЕРДІҢ ТІЗБЕСІ

1. «Қызылорда облысы бойынша тұрғын үй сертификаттарының 
мөлшері мен алушылар санаттарының тізбесін айқындау туралы» 
Қызылорда облыстық мәслихатының 2020 жылғы 29 мамырдағы №434 
шешімі (Нормативтік құқықтық актілерді мемлекеттік тіркеу тізілімінде 
№7504 болып тіркелген); 

2. «Қызылорда облысы бойынша тұрғын үй сертификаттарының мөлшері 
мен алушылар санаттарының тізбесін айқындау туралы» Қызылорда 
облыстық мәслихатының 2020 жылғы 29 мамырдағы №434 шешіміне 
өзгеріс енгізу туралы» Қызылорда облыстық мәслихатының  2024 жылғы 
24 шілдедегі №113 шешімі (Нормативтік құқықтық актілерді мемлекеттік 
тіркеу тізілімінде №8537-11 болып тіркелген);

3. «Қызылорда облысы бойынша тұрғын үй сертификаттарының мөлшері 
мен алушылар санаттарының тізбесін айқындау туралы» Қызылорда 
облыстық мәслихатының 2020 жылғы 29 мамырдағы №434 шешіміне 
өзгеріс енгізу туралы» Қызылорда облыстық мәслихатының  2025 жылғы 11 
сәуірдегі №160 шешімі (Нормативтік құқықтық актілерді мемлекеттік тіркеу 
тізілімінде № 8596-11 болып тіркелген).

«Қазақстан Республикасындағы жергілікті мемлекеттік 
басқару және өзін-өзі басқару туралы» 2001 жылғы 23 
қаңтардағы Қазақстан Республикасы Заңының 6-бабының 
2-9-тармағына, Қазақстан Республикасының 1997 жылғы 
16 сәуірдегі «Тұрғын үй қатынастары туралы» Заңының 
14-1-бабының 2-тармағына, Қазақстан Республикасы Өнер
кәсіп және құрылыс министрінің 2025 жылғы 30 мамырдағы 

№417 бұйрығымен бекітілген Тұрғын үй жағдайларын 
жақсартуға бағытталған мемлекеттік қолдау шараларын іске 
асыру қағидаларының 39-тармағына сәйкес (Нормативтік 
құқықтық актілерді мемлекеттік тіркеу тізілімінде № 
36186 болып тіркелген) Қызылорда облыстық мәслихаты 
ШЕШІМ ҚАБЫЛДАДЫ:

1. Қызылорда облысы бойынша тұрғын үй 

сертификаттарының мөлшері мен алушылар санаттарының 
тізбесі осы шешімнің қосымшасына сәйкес айқындалсын.

2. Осы шешім алғашқы ресми жарияланған күнінен 
кейін күнтізбелік он күн өткен соң қолданысқа енгізіледі.

Қызылорда облыстық мәслихатының төрағасы 
М.ТЛЕУМБЕТОВ

Қызылорда облыстық мәслихатының
2025 жылғы _________________

№ _____________ қосымша

ҚЫЗЫЛОРДА ОБЛЫСЫ БОЙЫНША ТҰРҒЫН ҮЙ СЕРТИФИКАТТАРЫНЫҢ МӨЛШЕРІ МЕН АЛУШЫЛАР 
САНАТТАРЫНЫҢ ТІЗБЕСІ

ҚЫЗЫЛОРДА ОБЛЫСЫ БОЙЫНША ТҰРҒЫН ҮЙ СЕРТИФИКАТТАРЫНЫҢ
МӨЛШЕРІ МЕН АЛУШЫЛАР САНАТТАРЫНЫҢ ТІЗБЕСІН АЙҚЫНДАУ ТУРАЛЫ

МҰРАЛЫҚ ІСТІҢ АШЫЛҒАНЫН ХАБАРЛАЙДЫ
Қызылорда қаласының жеке нотариусы Абдреев Сунгат Илесбаевич 

(лицензия №13019285, 12.12.2013 ж)  2022 жылдың 5 маусымында қайтыс 
болған азаматша Мейрманова Фатима Туймебаевнаның атынан мұралық істің 
ашылғанын хабарлайды. Мұрагерлері болса, мына мекен-жайға хабарласуын 
сұраймыз: 

Қызылорда қаласы, Н.Назарбаев даңғылы №60 А, тел.:8 777 772 80 80.

Мақсат – мектеп жасындағы жасөспірімдердің 
қатысуымен орын алатын жол-көлік оқиғаларының 

алдын алып, оқушыларға жол жүру ережелерін 
таныстырып қана қоймай, оларды жол жүру 

қауіпсіздігін сақтауға дағдыландыру, сондай-
ақ балалардың жарақат алуы мәселелеріне 
жүргізушілердің, ата-аналар мен мұғалімдердің 
назарын аудару. Жаз бойғы демалыстан мектепке 
енді келген балалар тарапынан алғашқы уақытта 
жол қауіпсіздігіне немқұрайлылық, салғырттық 
болуы ықтимал. Осы уақытта жол жүру қауіпсіздігі 
ережелерін балалардың есіне тағы бір салып, олардың 
амандығын сақтауға полиция қызметкерлері жаппай 
жұмылдырылуда.

Балалардың алаңсыз білім алып, қауіпсіз өмір 
сүруіне әрқайсымыз жауаптымыз. Сондықтан 
отбасында ата-ана, мектепте ұстаздар, ал жол 
бойында полиция қызметкерлері ұдайы бағыт-бағдар 
беріп отырғаны абзал. Өйткені, сақтықта қорлық жоқ.

Бала жол ережесін өз ата-аналарынан және басқа 
да үлкендерден алған өнегесі арқылы үйренеді. 
Сондықтан, үлгілі тәртібіңіз арқылы балалардың 
қауіпсіздігін сақтауға өз ықпалыңызды тигізген 
абзал.

А.АБЖАЛИЕВА,
ювеналды полиция бөлімшесінің 

аға учаскелік полиция инспекторы

ХАБАРЛАНДЫРУ
«ЭКО-SERVICE» ЖШС 16.10.2025 жылы сағат 11:00-де 

Қызылорда облысы, Сырдария ауданы, Тереңөзек кенті, Қонаев көш. 
8 (мәдениет үйі ғимаратында) мекенжайы бойынша «Қайта өңдеуге 
қабылданатын қалдықтар түрлерінің тізбесін кеңейтуге байланысты 
Қызылорда-Құмкөл автотрассасының 175 км-дегі мұнай қалдықтарын 
уақытша сақтау және кәдеге жарату учаскесін жаңғырту» ықтимал 
әсерлер туралы есеп бойынша ашық жиналыс нысанында қоғамдық 
тыңдаулар өтетінін хабарлайды.

Әсер ету аймағы: Қызылорда облысы, Сырдария ауданы.
Географиялық координаттар 46°18’43.45” солтүстік ендік, 

65°36’1.61” шығыс бойлық.
Жобалық құжаттама пакетімен бірыңғай экологиялық порталда 

танысуға болады: https://ndbecology.gov.kz/ және ЖАО сайтында 
https://www.gov.kz/memleket/entities/kyzylorda-tabigat?lang=ru.

Барлық ескертулер және/немесе ұсыныстар бірыңғай экологиялық 
порталда https://ndbecology.gov.kz/ қоғамдық тыңдаулар өткізілетін 
күнге дейін 3 жұмыс күнінен кешіктірілмейтін мерзімде қабылданады, 
сондай-ақ электрондық пошта арқылы a.koszhanova@korda.gov.kz.

Төтенше жағдай және шектеу іс-шаралары, оның ішінде карантин, 
әлеуметтік, табиғи және техникалық сипаттағы төтенше жағдайлар 
енгізілген жағдайда қоғамдық тыңдаулар онлайн-режимде өткізіледі.

 Белсенді сілтеме: https://us05web.zoom.us/j/3715387210?pwd=4CD
6ol38bhEBh9DZbyGTi6aX885lN6.1&omn=87637490470

Конференция идентификаторы: 371 538 7210
Кіру коды: NX9ue3
Қосымша ақпаратты мына мекен-жай арқылы алуға болады: 

Қызылорда қаласы, Тәуке хан көшесі 3, байланыс тел.: 8 (777) 499 
1734; 8(7242)23-67-35, ansp@bk.ru 

Белгіленген қызметтің бастамашысы: «ЭКО-SERVICE» ЖШС. 
БИН 040140007710. ҚР, Қызылорда қаласы, К.Байсеитова көшесі, 13, 
eco_service@inbox.ru

Жобаны дайындаушы: «АртНефтьСтройПроект» ЖШС, 
Қызылорда қаласы, Тәуке хан көшесі, 3. БСН 050140000140. Тел.: 
8-777-177-79-94; эл.мекен-жайы: ansp@bk.ru.

ОБЪЯВЛЕНИЕ
ТОО «ЭКО-SERVICE» сообщает что 16.10.2025 года 11:00 часов 

по адресу Кызылординская область, Сырдарьинский район, пос.
Теренозек, ул.Конаев 8 (здание дом культуры) состоятся общественные 
слушания в форме открытого собрания по отчету о возможных 
воздействиях «Модернизация участка временного хранения и 
утилизации нефтеотходов на 175 км автотрассы Кызылорда-Кумколь, 
в связи с расширением перечня видов отходов, принимаемых на 
переработку».

Территория воздействия объекта – Кызылординская область, 
Сырдарьинский район.

Географические координаты: 46°18’43.45”СШ   65°36’1.61”ВД.
С пакетом проектной документации можно ознакомиться на Едином 

экологическом портале https://ndbecology.gov.kz/, а также сайте МИО 
https://www.gov.kz/memleket/entities/kyzylorda-tabigat?lang=ru.

Все замечания и/или предложения принимаются в срок не позднее 
3 рабочих дней до даты проведения общественных слушаний на 
Едином экологическом портале https://ndbecology.gov.kz/, а также на 
эл.адрес a.koszhanova@korda.gov.kz.

В  случае введения чрезвычайного положения  и ограничительных 
мероприятий, в том числе карантина, чрезвычайных ситуаций 
социального, природного и технического характера, общественные 
слушания проводятся в онлайн-режиме.

 Активная ссылка: https://us05web.zoom.us/j/3715387210?pwd=4CD
6ol38bhEBh9DZbyGTi6aX885lN6.1&omn=87637490470

Идентификатор конференции: 371 538 7210
Код доступа: NX9ue3
Дополнительную информацию можно получить по адресу: 

г.Кызылорда, ул.Тауке хана, 3, тел.: 8 (777) 499 1734; 8(7242)23-67-35, 
ansp@bk.ru

Инициатор намечаемой  деятельности: ТОО «ЭКО-SERVICE». 
БИН 040140007710. РК, город Кызылорда, улица К.Байсеитова 13, 
eco_service@inbox.ru

Разработчик проекта: ТОО «АртНефтьСтройПроект», 
г.Кызылорда, ул.Тауке хана, 3. БИН 050140000140. Тел.: 8-777-177-
79-94; эл.адрес: ansp@bk.ru.                                                        

Сол уақытта радио арқылы хабар 
жүргізетін ерекше дауыс иесі Сауық 
Жақанованың есімі жүрегіміздің бір 
түкпірінде жатталып қалған еді. Өйт
кені  ол оқыған өлең болсын, әңгіме 
болсын, тіпті қарапайым хабар болса 
да, елең еткізіп, одан әрі мазмұнына 
елітіп әкететін. Қазақтың арқалы ақы
ны Мұқағали Мақатаев «Өлең шіркінді 
оқыса, Сауық оқысын» дейді екен.

Ал КСРО Халық артисі Асанәлі 
Әшімовтің айтуынша, «Сауықтың 
дауысы – даланың дауысы. Аққу 
сазды, бұлбұл үнді, үп еткен самал 
желдей лебізге толып шығатын сол бір 
тамаша дауысты естімеген қазақ жоқ 
шығар. Сөздің сиқырын, сазын, киесін 
терең ұғып, терең пайымдайтын білім-
білігіне, парасат-пайымына қоса оған 
Тәңірден зор талант берілген. Оның 
өнерінің шынайы, табиғи, мазмұнды, 
мағыналы болатыны да содан».

Иә, «Қазақ радиосы» ғасырдан 
астам қызмет көрсетіп, ел тарихынан 
ерекше орын алды. Олай дейтініміз, 
оның алтын қорында ұлт руханиятының 
қисапсыз қазынасы сақталып қалды. 

Сол қазынаны толтыруда Қазақстан
ның еңбек сіңірген артисі, «Құрмет» 
орденінің иегері, «Сахара сандуғашы» 
атанған Сауық Жақанованың сүбелі 
үлесі бар. Ол аса дарынды, дауылпаз 
үнді диктор Әнуарбек Байжанбаевпен 
қатар алпыс жылдан астам қызмет етті.

Қорқыт ата атындағы Қызылорда 
университетінде «Қазақ радиосының» 
аңызы, диктор Сауық Жақановамен 
кездесу өтті. Рухани мәні жоғары 
танымдық жиын университеттің 
«Қазақ тілі мен әдебиеті және журна
листика» факультетінің студент
тері үшін өте әсерлі болды. Кез
десу барысында жастар өздерін 
қызықтырған сауалдарын қойып, дара 
дауысты диктордың дәрісін тыңдады. 
Өнегелі өмір жолынан сабақ алды. 

Кездесуді Қорқыт ата атын
дағы Қызылорда университеті Гума
нитарлық-педагогикалық институты
ның директоры, тарих ғылымдарының 
кандидаты Сағат Тайманов ашып, 
жиынның мазмұны жайлы айтты. 
Кешті «Қазақ тілі мен әдебиеті 
және журналистика» кафедрасының 

жетекшісі Серікхан Жүзеев жүргізді.
Мазмұнды кештің мейманы 

Сауық Жақанова қазақ елінің 
астанасы болған, ұлтымызға «Қазақ» 
атауын қайтарып, ел мәдениеті 
мен руханиятының бастауы болған 
Сыр еліне сапарында ұстаздар мен 
студенттердің шақыртуын қабыл алып, 
кездесуге үлкен толқыныспен келгенін 
айтты.

– Қызылорданы бүкіл Қазақстан
ның кіндік ордасы десек болады. Бұл 
жерде білім мен мәдениеттің іргетасы 
қаланып, мемлекет үшін маңызды 
шешімдер қабылданды. Биыл астана 
болғанына бір ғасыр толып отырған  
Қызылордаға табаным тигеніне 
тебіреніп отырмын.

Иә, «Қазақ радиосында» қызмет 
ете жүріп, бүкіл қазақ елінің білім, 
мәдениет, өнер өкілдерін насихаттап, 
сол уақыттағы мемлекет, қоғам қайрат
керлері, қарапайым еңбек адамдары 
жайлы дүние жүзіне хабарлар таратып, 
руханиятқа азды-көпті еңбегімді 
сіңіргенім – бағым деп ойлаймын, – 
деді ол.

«Қазақ тілі мен әдебиеті және 
журналистика» кафедрасының аға 
оқытушысы, филология ғылым
дарының кандидаты, доцент Айман 
Айтбаева сөз сөйлеп, диктордың 
дауысына деген бала кездегі құш
тарлығын, қалтқысыз құрметін әсерлі 

әңгімелеп берді.
 Кафедраның аға оқытушысы 

Асыл Оразова «Эфирдің 
Ақбаяны» атанған Сауық Жа
қанованың өмір жолы мен 
шығармашылығы жайында 

мазмұнды баяндама жасап, 
қарапайым ғана диктордың 
жасаған хабарлары қоғам
дағы қаншама тағдыр иесіне 

ықпал еткенін мысалға 
келтірді. 

Қазақ тілінің, сөзінің таза
лығына айрықша мән беретін 

Сауық Мәсіғұтқызы дикторлық 
жолымен қатар, ұстаздық қызмет 
ете жүріп, «Сөйлеу техникасы», 
«Жүргізушінің сөйлеу мәдениеті» 
атты оқу құралдарын жазып, көптеген 
шәкірт тәрбиеледі. 

Кештің құрметті меймандарының 
қатарында – Еуропадағы қазақ 
диаспорасының белді өкілі, саяси 
ғылымдары докторы Абдұлқайым 
Кесижи, Халықаралық «Шалқар» 
газетінің бас редакторы, «Жанашыр» 
қоғамының президенті Жаңыл Әпе
това, Сыр өңірінің өнерпазы Сара 
Бекахметова, Сауық Жақанованың 
шәкірті, «Сахара сандуғашы» кітабын 
құрастырушы автордың бірі Жазира 
Амантай қатысып, келелі ой-пікірлерін 
бөлісті. 

Кеш соңында Қорқыт ата атын
дағы Қызылорда университетінің 
профессоры Қали Омаров «Қазақ 
радиосының» аңызы Сауық Жа
қановаға университет ректоры атынан 
сый-құрмет көрсетті. 

Ғазиза ӘБІЛДА,
«Сыр бойы»

«АБАЙЛАҢЫЗ, БАЛАЛАР!»

ҚАУІПСІЗДІК БАРШАҒА ОРТАҚҚАУІПСІЗДІК БАРШАҒА ОРТАҚ

Жыл сайын дәстүрлі өткізілетін «Абайлаңыз, балалар!» атты жедел- профилактикалық іс-шарасы 
қаламызда биыл да жалғасын тапты.

 25 тамыз бен 10 қыркүйек күндері аралығында осы іс-шара өткізілді.

Сахара сандуғашы
Сыр елінде

Біздің бала күнімізде әрбір үйдің бір бұрышында елеусіз ғана ілініп 
тұратын шап-шағын радио болатын. Сыртынан қарағанда шап-шағын 

болғанымен, сол радио бүтін еліміздің «идеология» деп аталатын аса 
жауапты саясатының жүгін көтеріп тұрды. Иә, «Қазақ радиосынан» әуе 

толқыны арқылы әлемге тарайтын әдеби-танымдық хабарлар шетелдерде 
өмір сүріп жатқан қандастарымызбен арада ілкі байланыс орнатып, 

олардың елге деген сағынышын еселей түсетін.

Приложение 3.1.
к Правилам проведения 
общественных слушаний 

Форма письма-запроса от инициатора общественных слушаний на проведение общественных слушаний в местные исполнительные органы административно-
территориальных единиц (района, города)

исходящий номер: 25180943001, Дата: 09/09/2025

(регистрационные данные письма, исходящий номер, дата)

Информируем Вас о: Проведение оценки воздействия на окружающую среду (в том числе сопровождаемой оценкой трансграничных воздействий)

(наименование в соответствии с пунктом 12 настоящих Правил)

Будет осуществляться на следующей территории: Кызылординская область, Сырдарьинский район, Теренозекский с.о.

(территория воздействия, географические координаты участка)

Предоставляем перечень административно-территориальных единиц, на территорию которых может быть оказано воздействие, и на территории которых будут проведены общественные слушания:
Предмет общественных слушаний: Отчет о возможных воздействиях к проекту «Модернизация участка временного хранения и утилизации нефтеотходов на 175км автотрассы Кызылорда-Кумколь, в связи с
расширением перечня видов отходов, принимаемых на переработку»

(тема, название общественных слушаний, предмет общественных слушаний в обязательном случае должен содержать точное наименование, место осуществления, срок намечаемой деятельности и
наименование инициатора намечаемой деятельности

Просим согласовать нижеуказанные условия проведения общественных слушаний: Кызылординская область, Сырдарьинский район, Теренозекский с.о., с.Теренозек, ул.Конаев 8 (здание дом культуры),
16/10/2025 11:00

(место, дата и время начала проведения общественных слушаний)

Место проведения общественных слушаний в населенном (-ых) пункте (-ах) обосновано их ближайшим расположением к территории намечаемой деятельности ( км).

Объявление о проведении общественных слушаний на казахском и русском языках будет распространено следующими способами: 
Сыр бойы; Когам ТВ

(наменование газеты, теле- и радиоканала, где будет размещено объявление)

акимат Сырдарьинского района

(расположение мест, специально предназначенных для размещения печатных объявлений (доски объявлений)

 Просим также подтвердить наличие технической возможности организации видеоконференцсвязи в ходе проведения общественных слушаний.
 В соответствии с Экологическим кодексом Республики Казахстан и Правилами проведения общественных слушаний, общественные слушания проводятся под председательством представителя местного
исполнительного органа соответствующей административно-территориальной единицы (района, города). Местный исполнительный орган обеспечивает видео- и аудиозапись открытого собрания
общественных слушаний. Электронный носитель с видео- и аудиозаписью всего хода открытого собрания общественных слушаний с начала регистрации до закрытия общественных слушаний и подведением



итогов слушаний, подлежит приобщению (публикации) к протоколу общественных слушаний.
 В соответствии с требованиями законодательства просим обеспечить регистрацию участников общественных слушаний и видео- и аудиозапись общественных слушаний.»
Товарищество с ограниченной ответственностью ""ЭКО-SERVICE"" (БИН: 040140007710), +7(771)-340-22-86, akmaral.eco@mail.ru,

(фамилия, имя и отчество (при наличии), должность, наименование организации представителем которой является, подпись, контактные данные инициатора общественных слушаний).



Приложение 3.
к Правилам проведения 
общественных слушаний 

Форма письма-ответа инициатору общественных слушаний от местных исполнительных органов административно-территориальных единиц (района, города) на
проведение общественных слушаний

исходящий номер: 25180943001, Дата: 09/09/2025

(регистрационные данные письма, исходящий номер, дата)

   «В ответ на Ваше письмо (исх. №25180943001, от 09/09/2025 (дата)) о согласовании предлагаемых Вами условий проведения общественных слушаний, сообщаем следующее:
   «Согласовываем проведение общественных слушаний по предмету Отчет о возможных воздействиях к проекту «Модернизация участка временного хранения и утилизации нефтеотходов на 175км
автотрассы Кызылорда-Кумколь, в связи с расширением перечня видов отходов, принимаемых на переработку», в предлагаемую Вами 16/10/2025 11:00, Кызылординская область, Сырдарьинский район,
Теренозекский с.о., с.Теренозек, ул.Конаев 8 (здание дом культуры)(дату, место, время начала проведения общественных слушаний)»

(к причинам несогласования относятся: место проведения не относится к территории административно-территориальных единиц, на которую может быть оказано воздействие в результате
осуществления намечаемой деятельности; дата и время проведения выпадает на выходные и/или праздничные дни, нерабочее время. "Поддерживаем, предложенные Вами способы распространения
объявления о проведении общественных слушаний". или "Предлагаем дополнить (заменить) следующими способами, для более эффективного информирования общественности").

   «Подтверждаем наличие технической возможности организации видеоконференцсвязи в ходе проведения общественных слушаний».
    «Перечень заинтересованных государственных органов: 1. 2.»
Товарищество с ограниченной ответственностью ""ЭКО-SERVICE"" (БИН: 040140007710), +7(771)-340-22-86, akmaral.eco@mail.ru,

(фамилия, имя и отчество (при наличии), должность, наименование организации представителем которой является, подпись, контактные данные инициатора общественных слушаний).

